
ENTIDADE (Código da ficha) 

1. TÍTULO DO PROGRAMA/ AXUDA 

IG173 - INTERNACIONAL - LIÑA PROSPECCIÓN INTERNACIONAL (2012) 
 

2. FINALIDADE / OBXECTIVO 

Apoiar a prospección en novos mercados do estranxeiro, previa a unha posible implantación comercial estable, 
favorecendo así a promoción no exterior e o incremento da competitividade da empresa mediante o 
establecemento en novos mercados. 
 
 

3. TIPOS DE APOIO 

Subvención a fondo perdido en réxime de concorrencia non competitiva 
 
 

4. BENEFICIARIOS POTENCIAIS  

a) As pequenas e medianas empresas, que teñan radicado algún centro de actividade na Comunidade 
Autónoma de Galicia, incluídas as empresas con obxecto social destinado á prestación de servizos técnicos, 
comerciais ou loxísticos. 
 
b) As asociacións empresariais, consellos reguladores de denominacións de orixe e clústers (con 
personalidade xurídica propia, sen ánimo de lucro e domiciliados en Galicia), de carácter eminentemente 
empresarial que representen un colectivo de empresas galegas. 
 
c) Centros tecnolóxicos e centros de apoio á innovación tecnolóxica domiciliados en Galicia e que estean 
inscritos con anterioridade ao 31/12/2011 no Rexistro establecido para o efecto polo Ministerio de Ciencia e 
Innovación. 
 
 

5. SECTORES INCENTIVABLES  

Calquera actividade económica, incluso a prestación de servizos técnicos, comerciais ou loxísticos, non 
excluída no Regulamento relativo ás axudas de mínimis. Serán subvencionables as actividades de produción 
de produtos agrícolas e as actividades do sector pesqueiro conforme ao establecido nos correspondentes 
Regulamentos. 
 
 

6. REQUISITOS PRINCIPAIS DO PROXECTO 

Proxectos subvencionables: 
 
- Actuacións de promoción a través de oficinas de promoción, espazos e salas de exhibición, e show rooms, 
localizados fóra de España, de cara a estudar as posibilidades de expansión mediante implantación comercial 
en novos mercados (países ou zonas xeográficas determinadas dentro dun país). Non debe tratarse de 
eventos puntuais dos citados na liña de participación en eventos expositivos internacionais 
 
- Prospección en puntos de venta no extranxeiro incluídos os mercados duty free no extranxeiro.  
 
Requisitos para a concesión de subvencion: 

Será subvencionable unha única solicitude desta liña por solicitante e convocatoria. Nesa única solicitude 
poderá solicitarse axuda para diversas actuacións das citadas como subvencionables nesta liña, e incluso para 
actuacións en varios mercados. 
Non serán subvencionables os proxectos referidos a mercados (países ou zonas xeográficas determinadas 
dentro dun país) onde o solicitante sexa exportador habitual, é dicir, que se dispoña de importador ou carteira 
de clientes que sexan obxecto de exportación periódica e constante durante os últimos catro anos -incluído o 
ano da solicitude da axuda-, excepto que se trate do lanzamento de novos produtos ou servizos. 
 
Non serán subvencionables aqueles proxectos que consistan en poner en marcha un mero establecemento 
comercial dirixido ó consumidor final.  
 
Non será subvencionable un proxecto que supoña unha continuación dun proxecto deste tipo subvencionado 
por Igape noutras convocatorias. 
 
Non será subvencionable por esta liña un proxecto de mera de asistencia externa sen presencia do solicitante 
de forma permanente no exterior durante o periodo subvencionable. 
 
Non será subvencionables por esta liña proxectos de participación en eventos expositivos puntuais do tipo 
feiras, festivais, desfiles, catas,...  
 
Para poder acceder a estas axudas o solicitante, excepto no caso de que sexa un organismo intermedio dos 
citados no artigo 4.3 destas bases, debe manifestar mediante declaración responsable que xa ten experiencia 
previa en exportación (exportación nos dous últimos anos consecutivos anteriores ao da convocatoria), ou se 
aínda non a ten ou só fixo operacións esporádicas ou puntuais, que dispón dun diagnóstico positivo do 
potencial exportador da empresa realizado no exercicio da convocatoria ou nos 4 exercicios anteriores a través 
de programas de  Igape ou Icex. O DIAGNÓSTICO DEBERASE XUNTAR  AO CUESTIONARIO DE 
SOLICITUDE. 
 
 

7. CUALIFICACIÓN REQUERIDA DO PROXECTO  

- 
 

8. INVESTIMENTOS E/OU GASTOS COMPUTABLES   

Terán a consideración de gastos subvencionables os seguintes gastos do proxecto en destino - de promoción 
e prospección-, durante un máximo de 12 meses comprendidos entre o 1 de xaneiro do exercicio da 
convocatoria e ata o 30 de setembro do exercicio posterior ó da convocatoria: 
 
- Aluguer de oficinas, locais, salas de exhibición, show rooms e outros espazos fóra de España cando a 
actividade do proxecto subvencionable o xustifique. É necesario que a empresa dedique persoal propio ou 
contratado ao efecto á atención do proxecto.  
 
- Para aqueles solicitantes que, previamente á súa implantación definitiva, decidan realizar a súa actividade de 
prospección dentro de centros de negocios subvencionarase o custo do aluguer ou cota correspondente. É 
necesario que a empresa dedique persoal propio ou contratado ao efecto á atención do proxecto. Non se 
subvencionan por esta liña nin gastos de persoal nin gastos de consultoría. 
 
- Gastos de viaxe e aloxamento desde Galicia -por persoal da empresa ou organismo con posto de traballo en 
Galicia- ao estranxeiro.  Só gastos de avión, tren e autobús e gastos de hotel en réxime de aloxamento e 
almorzo. Aplicaráse un límite de axuda por empresa ou organismo intermedio solicitante. Dentro dese límite por 
viaxe admítense gastos de viaxe desde Galicia correspondentes a unha ou a varias persoas por solicitante  ó 
pais obxecto do proxecto. Este concepto de gasto só é admisible no caso de proxectos que requiran a súa vez 

algún dos conceptos subvencionables citados anteriormente (o cal comprobarase na fase de estudo previo á 
resolución e na fase de liquidación). É decir, non se subvencionarán por esta liña so gastos de viaxe. 
 
 

9. CONTÍA DAS AXUDAS 

- 50% do gasto subvencionable de proxectos cuxos solicitantes sexan empresas cun límite máximo de 20.000€ 
 
- 60% do gasto subvencionable de proxectos cuxos solicitantes sexan organismos intermedios cun límite 
máximo de 30.000€ 
 
Estas porcentaxes incrementaranse adicionalmente en 5 puntos porcentuais se o solicitante ten o seu domicilio 
social ou centro de actividade obxecto do proxecto en algún dos municipios relacionados no anexo IV destas 
bases: provincias de Lugo ou Ourense, comarcas de Ferrol, Eume e Ortegal e da Costa da Morte. 
 
Límites por concepto: 
 
- Gastos de viaxe: cantidades máximas de subvención en concepto de gastos de viaxe e aloxamento: 
 
*Para viaxes con destino Portugal: 500 € por viaxe subvencionable. 
*Para viaxes con destino resto de Europa: 1.000 € por viaxe subvencionable. 
*Para viaxes con destino fóra de Europa: 1.500 € por viaxe subvencionable. 
 
Subvencionarase un máximo de 3 viaxes -en datas diferentes acordes coa acción subvencionable- por 
solicitude. 
 
 

10. PLAZO DE PRESENTACIÓN DE SOLICITUDES 

O prazo de presentación de solicitudes comezará o día seguinte ao da publicación desta resolución no Diario 
Oficial de Galicia e rematará o 30 de abril de 2012 para esta liña de axuda. 
 
Poderanse cubrir e obter os formularios a través da aplicación informática ata as 14.00 horas do día da data de 
finalización do prazo de presentación de solicitudes. 
 
 

11. INCOMPATIBILIDADES  

Estas axudas son incompatibles con calquera outra axuda ou subvención para o mesmo proxecto cofinanciada 
con Fondos ou Instrumentos da UE. Noutro caso, as axudas serán compatibles con calquera outra liña de 
subvencións, sempre que se respecten as intensidades de axuda máximas indicadas nos regulamentos da UE 
aplicables.  
 
Non serán compatibles -para os mesmos conceptos subvencionables- con outros programas de apoio 
financiados pola Xunta de Galicia. 
 
Ao estar estas axudas suxeitas ao réxime de minimis, deberase garantir que, no caso de axudas a empresas, 
de recibir o beneficiario outras axudas baixo o réxime de minimis, non se supera o límite de 200.000 euros nun 
período de tres exercicios fiscais.  
 
Este límite será de 100.000 euros para as empresas do sector de transporte por estrada; 30.000 euros para as 
empresas do sector pesqueiro; e 7.500 euros para as empresas dedicadas á produción primaria de produtos 
agrícolas. 
 



 

 

INSTITUTO GALEGO DE PROMOCIÓN ECONÓMICA 

FICHA DE AXUDA 

 

 

12. REFERENCIA  LEXISLATIVA 

Resolución do 24 de febreiro de 2012 (DOG Nº 28/02/2012) - Bases reguladoras e convocatoria 2012 
 
 

13. INFORMACIÓN E TRAMITACIÓN EN  

Información:  
 
- Nas oficinas territoriais do IGAPE 
- No Servizo de Atención Telemática a través do teléfono 902 300 903 ou 981 54 11 47  
- A través de www.igape.es ou en informa@igape.es 
 
Para presentar unha solicitude de axuda o interesado deberá cumprimentar previamente un cuestionario 
descritivo do proxecto a través da aplicación de axuda establecida no enderezo de Internet 
http://www.tramita.igape.es 
 
As solicitudes de axuda presentaranse mediante a instancia normalizada que se xunta como anexo II, nas 
cales será obrigatoria a inclusión dos 40 caracteres alfanuméricos do IDE obtido no paso anterior.  
 
O interesado presentará a instancia de solicitude co IDE e a documentación anexa no rexistro xeral dos 
servizos centrais do Igape, nas súas oficinas territoriais ou a través dalgunha das formas recollidas no artigo 
38.4º da Lei 30/1992. Así mesmo, os interesados poderán asinar electronicamente o formulario de solicitude co 
IDE e presentalo no Rexistro Telemático da Xunta de Galicia. Para iso será necesario que o asinante da 
solicitude dispoña dun certificado dixital en vigor. 
 
A fin de prestar asistencia na cumprimentación do cuestionario, o Igape dispón dun Servizo de Atención 
Telemática a través dos teléfonos 902 300 903 ou 981 541 147 
 
 

14. OBSERVACIÓNS 

O prazo de execución dos proxectos subvencionables: 
 
Iniciarase o 1 de xaneiro do exercicio da convocatoria e rematará na data establecida na resolución de 
concesión de axuda. En consecuencia, a solicitude de axuda poderá incluír accións que se leven a cabo a 
partir do 1 de xaneiro do exercicio da convocatoria. O prazo de execución finaliza para esta liña o 30 de 
setembro do exercicio seguinte ao da convocatoria. 
 
O beneficiario ten un prazo improrrogable dun mes para presentar a solicitude de cobramento da subvención 
concedida (ou a última das solicitudes de cobro no caso de proxectos de carácter plurianual). Nos supostos de 
accións ou proxectos de carácter plurianual, a solicitude de cobramento terá como data límite de presentación 
o 10 de outubro de cada anualidade (pasando a xustificación dos gastos restantes de cada anualidade á 
seguinte anualidade). 
 
Enténdese que a acción está finalizada transcorrido o último día do evento, misión ou data de finalización do 
proxecto manifestada polo solicitante no cuestionario de solicitude.  
 
Para presentar a solicitude de cobramento, o beneficiario deberá cubrir previamente o cuestionario de 
liquidación a través da aplicación de axuda establecida no enderezo da internet http://www.tramita.igape.es 
 
Non se concederá axuda a aqueles proxectos que, unha vez avaliados, recibirían unha axuda inferior a 3.000 € 
nesta liña 

